
FI-Alert vieʹǩǩat veʹrǧǧniiʹǩǩid vaarted vaarin jåʹttlânji.  

Jõs tuu ââlda šâdd mii-ne tuõđâš, vuäǯǯak tõʹst iʹlmmtõõzz vuõiʹǧǧest tuu teʹlfooʹne.  
Ko vuäǯǯak vaarrteâđtõõzz, looǥǥ tõn rääuhast da jääʹǩǩet tõʹst uvddum vuäʹppõõzzid. 

Iʹlmmtõs vuäitt kuâsttjed da kollʼjed tuu teʹlfoonâst, håʹt teʹlfon leʹčči jiõnteʹmmen. 
Tõõzz vuäiʹtte õhttned še jeeʹrab miârkkjiõnn da veärggõs, što aainâs vuâmmšak saaǥǥ. 

Vaarrteâđtõõzz vueiʹtet vuõltteed ouddmiârkkân pääʹrt, pirrõsvaar leʹbe jeeʹres ääšt 
diõtt. Måtmešt vaarrvueʹjjest vuäitt leeʹd vääžnai põõššâd seʹst, vieʹltted tiõttum vuuʹd 
leʹbe jääʹǩǩted jeeʹres veʹrǧǧniiʹǩǩi vuäʹppõõzzid. Tõn diõtt vaarin vaartet. 

FI-Alert toiʹmmai 4G- da 5G-teʹlfoonin, kook lie õhttvuõđâst mäʹtǩǩteʹlfonsäimma. 
Veʹrǧǧneeʹǩǩ vuäiʹtte vuõltteed teâđtõõzz vuõiʹǧǧest vaarrvuuʹdest åårrai teʹlfoonid. 

Iʹlmmtõs puätt tuu teʹlfooʹne automaattlânji. Jiõk taarbâž pååđ suåvldõõzz ni 
rekisterõõttmõõžž. Riâžldõk ij noor õõʹnnʼji teâđaid. 

FI-Alert-vaarrteâđtõskanaal teʹsttjet juõʹǩǩåʹrnn Lääʹddjânnmest  
mââibaarǥ 24.11.2026 čiâss 12.  
Što vuäǯǯak iʹlmmtõõzz, tuu teʹlfon âlgg leeʹd peeiʹvtum skamm-mannust. 

Lââʹssteâđ FI-Alert-vaarrteâđtõskanaalâst: 
FI-Alert-vaarrteâđtõs | Peälštemtåimm 

